
Umsögn ÖBÍ réttindasamtaka um drög að tillögu til þingsályktunar um 

forvarnaáætlun gegn kynbundnu og kynferðislegu ofbeldi og áreitni meðal 

barna og ungmenna, fyrir árin 2026-2030. 

ÖBÍ réttindasamtök fagna framlagningu draga að forvarnaáætlun gegn kynbundnu og 

kynferðislegu ofbeldi meðal barna og ungmenna. Áætlunin felur í sér mikilvægar 

aðgerðir sem styrkja forvarnir, fræðslu og viðbrögð samfélagsins gagnvart alvarlegum 

brotum gegn börnum.  

Áætlunin skortir hins vegar heildstæða greiningu á stöðu fatlaðra barna sem sérstaks 

áhættuhóps, þrátt fyrir að alþjóðlegar rannsóknir sýna að þau eru mun líklegri en önnur 

börn til að verða fyrir ofbeldi, þar á meðal kynferðisofbeldi. 

Áætlunin byggir að stórum hluta á fræðslu, leiðbeiningum og stafrænu efni. ÖBÍ bendir 

á að ekki er nægilega skýrt kveðið á um hvernig tryggja eigi að slíkt efni sé aðgengilegt 

öllum börnum. Mikilvægt er að tryggja að allt efni sé aðgengilegt fötluðum börnum og 

þeim sem starfa með þeim, t.d. með því að efnið verði gefið út á auðlesnu máli, textað 

og táknmálstúlkað. 

Ekkert um okkur án okkar! 

